[Klik.]

IRATI MAJUELO ITOIZ
DBH 2. zikloa 2. Saria
Iruneko Eunate BHI

Zabaldu ditut begiak,
zabaldu ditu leihoak,
baina hor aurkitu ditut berriz barroteak.

Udaberria izanen da,
loreak esnatu izan dira,
baina hona iristen diren argi izpiek ez dute esperantzarik loratzen.

Euria egingo zuen,
patioa heze dago,
baina nire koltxoi lizunak malkozko putzuak ditu.

Paretak grisak dira,
izkinak belztu dira,
baina zuen irudiak ez zaizkit inoiz gogotik difuminatzen.

Jantzia kolorgea da,
patio karratua,
eta emandako pausu bakoitzeko zure musu bat galtzen da.

Etxean egonen zarete,
alaiki hitz eginen duzue,
baina hemen funtzionarioen oinotsak entzuten dira soilik.

Txikitan ametsak ziren
izarrak zeruan daude,
orain buruko azpian gordetako ametsak iheslariak dira.

Gorputza hilda daukat,
arima inpotentziaz zauritua,
bi taupada entzun ditut eta bizirik nagoela uste dut.

Joan zen denbora,
etorriko da berriro,
noizbaiten askatasuna helduko den bezala.

Eta azkenean bukatuko da,

dena. Hau guztia.

Itsasoa nire begietan bezala bainago
Kartzela honetan preso.

